
	4. PROXECTO FIN DE  PRÁCTICAS

                     MÁSTER SERVIZOS CULTURAIS

                      MAREMÁGNUM DE CULTURA


1. Introducción
     1.1 Xustificación da elección da Institución

  Comezarei dicindo que o Museo Provincial de Lugo non é descoñecido para
min, pois xa realicei prácticas no seu seno a través do Consello Social o que, entre
outras cousas, non só me serviu para reunir unha serie de créditos. Todo o
contrario, serviume para moito máis. Aparte de comprobar que importante é a
colaboración en equipo, tamén descubrín a paixón por un museo con moito
patrimonio e sentín a necesidade de dignificar a ultraxada persoa da cidade de
Lugo, sempre ignorada e ninguneada con respeto ao resto das cidades galegas.
Non hai mellor arma contra a ignorancia que o coñecemento, para construir bos
argumentos hai que ter sólidas conviccións. E que mellor que aprender a historia
de Lugo aventurándose no interior dun contedor de riqueza patrimonial e artística
como é o Museo Provincial de Lugo.

  Pero Lugo non é só a bimilenaria cidade das murallas. A personalidade de
Lugo tamén se palpa nos seus arredores, e o latexo da historia do seu mar
recóllese en San Ciprián, no Museo de Mar, o pasado da fidalguía lucense
recóllese no Museo do Pazo de Tor e o esplendor da nobreza galega reside en San
Paio de Narla. Tiña tódolos ingredientes para cociñar unha suculenta receta e
digna dos paladares máis esixentes, un auténtico luxo coñecer a historia de tódolos
museos da rede museística a través de amenos e interesantes proxectos como a
promoción de curtametraxe de Labirinto Ario ou proxecto de Follas Novas, novas
follas en Padrón. Por iso, decidín que o timón do meu barco debía apuntar como a
rede museística e coñecela así a súa historia e profundizar máis nos seus contidos
museográficos e museolóxicos. Descubrín ata que punto Lugo e a súa provincia
son dúas caixas de sorpresas. E non, non me equivoquei, elixir a Rede Museística
de Lugo serviume para fascinarme co fantástico espectáculo que se produce cando

	5. se fusionan bos  fondos, creatividade, orixinalidade, profesionalidade e gañas de
divulgar, de dar a coñecer. Foi unha experiencia moi gratificante, e serviume para
reafirmar as miñas vibracións de que a cultura en Lugo debe afincarse e botar
raíces, pois ten moitos recursos para explotar.

   As vivenzas aprendidas durante as miñas prácticas do Máster de Servizos
Culturais, culminaron con éxito, sentinme unha privilexiada de asistir a
proxección dunha curtametraxe como se fose unha distinguida persoa do mundo
da cultura e, sobre todo e o máis importante, ver como os museos xeran vida e
dinamismo. Ver cómo a xente se deixaba engatusar polos proxectos e despois
comprobar a cara de ledicia dos nenos e non tan nenos. Iso é unha sensación
indiscriptible, inanarrable e impagable. Crear     museos que emocionen, que
extasien, que intriguen, que preocupen que non deixen indiferentes, porque a
cultura é o que define a nosa condición humana e deixa escrito o que foi a nosa
existenza.

   En definitiva, escollín a Rede Museística do Museo Provincial de Lugo, para
coñecer      máis a fondo os museos, e para deleitarme coas súas exquisitas
marabillas, e saber mellor que debo sentirme orgullosa de ser lucense ao
comprobar a deslumbrante historia que tivo Lug. E que ten no Museo Provincial,
en San Paio de Narla, no museo de San Ciprián e no Pazo de Tor, os seus máis
fieis custodios. Agora, nós, as novas xeracións, debemos pasar o testemuño ao
resto da sociedade e deleitar ofrecendo un patrimonio de exquisita calidade e
incalculable valía.

    1.2. Breve percorrido informativo dos museos da rede

       1.2.1.   O Museo Provincial de Lugo
   Gustaríame comentar brevemente a historia do museo provincial de Lugo, para
establecer unha política de contextualización, xa que non é apropiado falar con
evidencia acerca de algo que se supón coñecido, senón que o correcto é comezar
cunha suxerente carta de presentación. Pero coma xa dicía o sabio: lo bueno si
breve, dos veces bueno , así que acolléndome a esta máxima, intentarei ser o máis
escueta posible.

	6. O Museo Provincial  de Lugo depende da Deputación Provincial, perfectamente
ancorada no empeño de definir e consolidar a entidade cultural e social da cidade
de Lugo e da súa provincia. Pódese dicir que se conseguiu porque o museo esperta
o interese de estudosos e curiosos acerca do pasado (porqué non dicilo) áureo, de
Lugo, deste xeito un gran número de docentes (como puiden consultar para a
realización deste proxecto) complementa os materiais que imparte na aula cunha
das moitas actividades que oferta o museo co seu departamento de didáctica. A
prioridade é crear un amplo abano de ofertas educativas para facer do Museo
unha apetecible larpeirada á que tódolos nenos lle queiran botalo dente. Ganas
de crear, de imaxinar, de innovar, de cavilar       pero, sobre todo, inxenio e
creatividade combinado cunhas grandes doses de profesionalidade e rigor.

  Esta institución museística rezuma historia polos catro costados, non en van
está insertada nun contexto plenamente historicista, xa que o edificio emprazase
no que foi o antigo convento de San Francisco que lle sirve de contenedor ao
museo desde 1957. De feito as súas dependencias conventuais, tales coma a
cociña, o refectorio e o claustro, son hoxe en día utilizadas. Como dato
salientable, comentar que o devandito convento foi declarado monumento
histórico-artístico en 1962, un exemplo máis para atestiguar que o Museo de
Lugo, ten solera, e se se me permite, un certo rancio avoengo que fai pensar que
xa naceu predestinado, dende o berce, a ser un ente difusor e dinamizador que
espallase cultura por todas as partes. Xunto a isto cabe destacar que o museo está
perfectamente organizado e entendido cunha mentalidade, tendente á dicotomía,
posto que o museo dividese en dúas grandes áreas que son a de arqueoloxía e
historia (escultura, epigrafía, numismática, ourivería, cerámica). Asi mesmo, o
Museo conta con periódicas publicacións como o son o boletín do Museo
Provincial de Lugo, xunto a outras guías didácticas para todos os niveis
educativos, así coma manuais para o profesorado e folletos varios.

  Foi froito de múltiples remodelacións, e abriu as súas portas no ano 1934,
sendo a primeira residencia a ala sur do Palacio Provincial. Os seus primeiros
directores Luis López Martí e o seu sucesor Manuel Vázquez Seijas, foron


                                            6
 


	7. conscientes dun espazo  limitado e iniciaron xestións para a consecución doutra sé
na que instalar dun xeito máis digno as coleccións. Era prioritario atopar unha
ubicación para a cantidade de pezas que debían ser musealizadas. Tal existencia
masiva de pezas respondía a multitude de achados que se estaban a producir, por
aquel entón, nunha prolífica Lucus Agusti que obsequiaba con frecuentes e
excelentes vestixios arqueolóxicos. Pero é que ademais eran constantes as
doazóns, adquisicións e depósitos que se levaban a cabo. Falar detidamente sobre
cada unha destas pezas é unha tarefa ardua e dificultosa en exceso, pero, non
obstante, non me gustaría pechar este capítulo, sen dar a coñecer pezas que para
min son case pezas fetiche do museo. Ditas pezas son os mosaicos, o máis
salientable é o que serve de marco a historia mitolóxica de Dédalo e Pasífae, a
deslumbrante e magnífica colección de torques entre os que destaca unha peza en
concreto, o carneiro alado. É este un obxecto museable que destaca pola
combinación perfecta e harmoniosa de decorativismo e preciosismo.Tamén se
debería falar dunha solemne escaleira neobarroca que se desplega coa
maxestuosidade dun cisne cando abre as ás e emprende o seu voo. Sería igual de
convinte falar da producción escultórica de Asorey, dos debuxos de Castelao, da
magnífica colección de vidro e porcelana, de Villaamil, de Xulia Minguillón de
tantos e tantos referentes artísticos, que a min antóxanseme clarificadoras e
contundentes razóns para sacudir a Lugo do seu letargo e que luzca orgulloso por
todo o que posúe. E para vapulear conciencias durmidas coma a de moitos
lucenses, que estou segura que nin pisaron o museo un triste día. E despois,
menosprecian a cultura de Lugo cando nin sequera dánlle unha oportunidade.

       1.2.2.   San Paio de Narla: Primeira parada
  As miñas prácticas supuxeron unha rotación por tres dos museos que integran a
rede museística do Museo Provincial de Lugo. Comezo por falar de San Paio de
Narla, un San Paio que despregou unha alfombra vermella e trocou en aires
hollywodienses para acoller coa maior solemnidade posible a exhibición da
curtametraxe de Labirinto Ario .

  E que San Paio ten un ciclo orgánico, o dun neno que nace, medra e cada vez
faise máis fermoso, e, neste caso museolóxicamente falando, máis importante. Os

	8. seus inicios foron  converterse en contedor dos fondos etnográficos do Museo de
Lugo. Pero estaba claro que San Paio non era un mero contedor de obxectos, non
tardou moito en facerse escoitar e ser querido. Hoxe en día é un referente e os
nenos e nenas de Friol falan del con cariño porque é un sitio onde aprender
xogando. Unha das máximas da filosofía divulgativa de San Paio.

   Cando se creou supuxo un espertar, a volta á vida dunha fortaleza que antes
fora decrépita e ruinosa, aínda que o renacer non se deba exclusivamente á súa
remodelación ou os obxectos que nela se exhiben. O seu latexo e a súa vitalidade
envexable reside na nova función social que cumpre: a de dar proveito educativo
e deleitar a cantos queiran mergullarse nun museo con personalidade propia , tal
e como dixo Encarna Lago dixo no seu día e opinión que eu tamén comparto.

   Encantoume ver como San Paio non se estanca en sesudos e aburridos
razonamentos, senón que é permeable aos avances da sociedade, por qué non dar
cabida a unha curtametraxe de nazis? Sí, é unha das múltiples manifestacións da
cultura e San Paio de Narla abriulle as súas portas de par en par para espallar a
súa orixinal creatividade. E o mellor de todo, que eu estaba alí para velo todo,
para observar como a xente ría e alegrabase cando algo lle gustaba, para escoitar
loubanzas que te enorgullecen por un traballo ben feito. Para experimentalo xúbilo
de cando se acada o éxito, e, o mellor, traballar en equipo e ver a merecida e
ansiada recompensa no beneplácito cómplice dos espectadores e visitantes.

   Non quero pechar este apartado do meu proxecto fin de prácticas do Máster de
Servizos Culturais, sen darlle as grazas a San Paio por ser un museo tan rebuldeiro
e riseiro, tan cheo de vida que nesa noite de exhibición fíxome aprender, indagar e
investigar a cambio de nada. E sentir que camiñaba pola orientación laboral pola
que teño predilección, que é a do mundo da cultura. Esa cultura na que se aprende
dos outros e na que San Paio ese día, foi unha boa canle e un excelente medio de
difusión.

	9. 1.2.3. Museo Pazo  de Tor: A procura das musas.
  O día da miña práctica no Pazo de Tor, dinme conta de por máis veces que
visites un museo, sempre quedará algún recuncho con encanto para coñecer e
sorprenderse. Falo da sorpresa que me causou descubrir o Parnaso. Unha pensa na
historia que se escribiu en cada parte dese pazo e sintes que está viva, chea de
forza e enerxía, porque é un pazo que se reinventa e avanza co paso do dia a día.

   É marabilloso dispor de tal xoia histórica que che permite sinfín de
posibilidades, co que a túa mente ponse a divagar e a imaxinar. Pero o máis bonito
é cando outros o fan por ti e ocúrreselles utilizar o pazo e os seus arredores coma
escenario para unha curtametraxe. E entón cando comprendes como se pode ter un
material de categoría e poder pór a guinda no pastel como remate. Isto sucede
cando o continente e o contido se fusionan con harmonía e complicidade.

  Non quero falar aquí nin de historia nin de arte, porque asegúrovos que cada
rincón do pazo da para falar largo e tendido, xa que ten argumentos suficientes
para ser convincente. Pero a miña pretensión non é esa, o que eu pretendo é incidir
como o patrimonio deste Pazo de Tor é un legado, que ven dende as súas orixes
vencelladas á liñaxe dos Garza no século XIV. Residindo a súa posesión en mans
dos descendentes directos até a súa derradeira propietaria Dona Maria de la Paz
Taboada e Zúñiga, que fixo a doazón da propiedade á excelentísima Deputación
Provincial de Lugo.

  O Pazo de Tor é un auténtico mecenas da cultura e un edificio envolto en
historia que segue a medrar. Historia falada e viva saída da boca de Angelita, quen
mellor coñece o pazo. É un gozo escoitala falar porque dentro da súa cabeza
 está o Pazo de Tor, desde que ela o viu cos seus curiosos ollos dunha meniña ata
agora. Escoitala rememorar o pasado de Tor, supón coñecer, por exemplo, que o
edificio foi construído no último terzo do século XVIII, aínda que conserva algún
vestixio anterior. Foi tamén afectado por unha reforma posterior, tal como ela
conta cando lembra as reparacións efectuadas tralo seu incendio polas tropas
napoleónicas.

	10. En definitiva, quero  concluír dicindo que disfrutei moito na miña estadía de
prácticas no Pazo de Tor, porque descubrín e compartín vivenzas no eido da
cultura a través da radio e da célebre séptima arte. Todo elo dentro dunha fermosa
mostra de arquitectura pacega galega na que a recreación das súas salas, evoca o
que, foi a vida da nobreza na Galicia da Idade Moderna.

       1.2.4.   O Museo do Mar en San Ciprián: un museo cun futuro no hourizonte
  O día que estaba pautado que había que ir a San Ciprián, eu non puiden ir, así
que me perdín a fantástica experiencia de visionar a curtametraxe preto do mar,
nun lugar onde se funde coa terra nun só elemento. Si, foi unha mágoa, pero non
supuxo tristura porque eu, afortundamente, xa coñezo o museo do mar.

  Gústame especialmente porque é un museo onde se pón de manifesto a
fraternidade, o compañerismo e a unión daqueles nenos que asistían á escola no
que hoxe, felizmente, é un museo. Este museo é un exemplo de como desde a súa
pequenez (refírome única e exclusivamente a envergadura lonxitudinal do seu
edificio) se pode chegar á grandeza. Non estiven na práctica, pero estou segura de
que San Ciprián soubo estar a última, á altura de amosarse como un museo
eficiente e eficaz. Rodeado dun marco incomparable e paradisíaco con ese mar
que tanto encandila a alguén como a min que non o ten preto tódolos días, e, sobre
todo, non conta cunha fantástica anfitriona como é a súa quimérica Maruxaina,
chea de misterio.


2. Corpus teórico do meu proxecto Maremágnum de cultura
  O meu proxecto leva por nome Maremágnum de cultura porque nadamos
nunha abundancia de elementos culturais, de artistas que sinten con intensidade e
manifestanse emotivamente, de obras de arte marabillosas         pero nadamos nun
mar que non está embravecido. Un mar que a min permitiume unha serie de
puntos relacionados coa temática dos proxectos que visionei durante as miñas
prácticas. E que teñen por igual denominador as ansias por difundir cultura
transgredindo calquer tipo de barreira que se poida ocasionar.

   Comezo por deseñar actividades para os nenos, os máis esixentes críticos que
se non lles gusta dino sen reparos, e por aquelo de que hai que estimulalos

	11. mediante o xogo,  o cal é a miña pretensión. Esta parte do proxecto pretende
establecer vínculos de unión entre os nenos de San Paio, San Ciprián e Tor, que
non coñezan os museos de cada unha das respectivas zonas. O que eu propoño é
que fagan de anfitrións, así os nenos de San Paio ensinaran o ben que o pasan no
seu museo coa actividade: Tomamos San Paio! (Revolta Irmandiña), e os nenos
do Pazo de Tor ensinan o seu museo a través dun obradoiro sobre as guerras
carlistas con cuxa historia está vencellado o pazo de Tor. Pola súa parte, os nenos
de San Ciprián farán o mesmo coa súa actividade Son un tritón, son unha serea
relacionado coa típica festa da Maruxaina.

   Comezamos pola Revolta Irmandiña de San Paio.

    2.1. A Revolta Irmandiña: ¡ Tomamos san paio!

  Trátase dunha actividade que no seu día presentou o departamento de didáctica
do museo de San Paio de Narla e que xurdiu tras afondar no florecente pasado da
historia galega e embriagarse da súa riqueza e hexemonía no período medieval.
Parándose nalgo que encandila, un período tan convulso e vibrante como o da
Revolta dos Irmandiños. Entón o equipo didáctico de San Paio comezou a cavilar:
- Logo non sería boa idea revivir aquí, nesta inigualable fortaleza, inmersa nun
marco incomparable, o fragor da batalla dos irmandiños e malfeitores?. E iso é o
que aquí presento: uns axitados días nos que San Paio voltou captar a maxia do
Medievo.

	12. OBXETIVOS:

    · Achegar a historia medieval de Galicia aos nenos e nenas.

   · Facer que confeccionen o seu propio material de xogo, deste xeito a unidade
didáctica prevé impartirlles unhas nocións básicas de heráldica.

   · Un acercamento ao estudo da socioloxía medieval galega, xa que se lles fará
un contexto social e histórico.

   · Explicáraselles a estrutura dunha irmandade (cuadrilleiros).

   · Comprender como se estrutura unha fortaleza medieval: paseo de ronda,
torreón, foxo   cómo facer unha fortaleza inexpugnable? qué lle falta hoxe a San
Paio?

   · Propoñer modelos alternativos de lecer, nos que se fomente a convivencia e
o traballo en equipo.

   · Estimular a creatividade e a imaxinación dos nenos e nenas.

   A actividade consta dunha fase teórica e doutra práctica, na primeira o que se
pretende impartir é unha lixeira idea do que foi a época medieval en Galicia e a
repercusión que tiña a tódolos efectos a Revolta dos Irmandiños. Incidindo con
especial atención no papel que desempeñou o señorío de San Paio de Narla e a
relevancia da fortaleza como continente do mesmo.

   FASE PRÁCTICA:

   En dous bloques: primeiramente fárase un obradoiro no que se confeccionaran
o seu material: armamento e indumentaria. Para o cal proporcionaráselles modelos
que tomarán como guía, é dicir, será o que diseñarán para posteriormente lucir.

   Nun segundo apartado, situase a elección do personaxe ou rol que vai adoptar
cada neno e nena. Sendo prioritario establecer un reconto de cantos nenos e nenas
participan na actividade, e dividilos en grupos que representarán o espectro social
da época medieval: altos burgueses, baixos burgueses, bachareis, bandidos,
campesiños, fidalgos, mariñeiros, mendigos, mercenarios, menciñeiros, monxes,

	13. trobadores       isto polo que respecta ao bando dos irmandiños. No que atinxe ao
bando dos malfeitores, hai que comentar que este engloba ás tropas defensoras da
fortaleza de San Paio de Narla, o señor Vasco das Seixas e o seu séquito de
nobres, exército, menciñeiros      Sería interesante intentar dar unha política de
unión fraternal entre a coroa castelá, tendo en conta a liñaxe castelá de Catalina de
Andrade, esposa de Vasco das Seixas, e a coroa galega representada na devandita
persoa. Asemade isto permitirá ampliar o número de roles a desempeñar.

   Formáranse os grupos principais: irmandiños e malfeitores, de cada bando
deberá saír un representante, dos irmandiños sairá o campesiño máis aventaxado e
dos malfeitores será o máis carismático o que represente a Vasco das Seixas. Que
coa súa garda deberá defendela fortaleza para evitar que sexa tomada polos
irmandiños. Convén responder a unha serie de interrogantes, coma por exemplo:

   E LOGO COMO FOI QUE SE ENFADARON OS IRMANDIÑOS?

   O que pasou foi que os bos dos irmandiños cansáronse de ver cómo a miseria e
a peste negra se cebaba con eles, namentres nos castelos os nobres divertíanse e
tiñan unha serie de privilexios só por ser dunha liñaxe máis prestixiosa. Estaban
fartos de ter que traballar para os señores que enchían o bandullo a súa costa
mentres eles non podían alimentar aos seus fillos. Ademais tiñan que pagar
trabucos (impostos) ao clero.

   Era unha época de incertidume e de moito perigo, había moitísimos ladróns
que asaltaban os viandantes polos camiños o que daba inseguridade, ademais
estaban as bandas dos malfeitores que atacaban impunemente; pois eran
defendidas polos señores e bispos. Estas bandas tiñan acubillo nos mesmos
castelos, e a parte máis substanciosa do que sacaban ía a parar ás arcas dos seus
propietarios.

   Desamparados pola xustiza e cansos de que as bandas acubilladas nos castelos
lles roubasen os bois, as bestas, os cartos e todo canto se lles antollase, os sufridos
habitantes das cidades, unidos aos labregos, acordaron organizar asociacións
veciñais coa fin de establecer a orde en toda Galicia. A estas xuntas chamáronlles
irmandades e nelas debatíase cómo acabar cos nobres e bispos.

	14. Por un lado  están os irmandiños e por outro os cuadrilleiros, xefes militares das
irmandades, mandando cada un deles cen irmandiños armados.

   Parte de interacción cos nenos e nenas.

   A POR TODAS, MORTE Á MONARQUÍA E A IGREXA!!!!

   Pero antes da comezar a batallar, da historia tédevos que enterar!

   UN POUCO DE CONTEXTO HISTÓRICO

   No ano 1467, miles de homes e mulleres marcharon contra os castelos
berrando ¡Viva a Santa Irmandade, morran os cabaleiros e os cregos! Foi tan
enorme o exército irmandiño, que os bispos e señores, sorprendidos e
atemorizados, apenas ousaron enfrontarse a eles. O exército popular asaltou as
fortalezas, botando abaixo os muros defensivos.

   Os señores como Pedro Madruga e o arcebispo Fonseca, incapaces de someter
a revolución irmandiña, tiveron que fuxir a Portugal. Vencida e fuxida pois a
nobreza, as Irmandades tomaron o goberno de Galicia, adicándose a pór orde nos
camiños e a xulgar a señores e bandoleiros. Conseguiron acabar con tódolos
malfeitores e arrastráronnos ao patíbulo, aforcándoos e apoderáronse de fortalezas
consideradas inexpugnables.

   Pero os nobres moi pillos eles, estaban agochados en Portugal, non se
resignaban a perder os seus antigos privilexios. Así que Pedro Álvares de
Soutomaior, máis coñecido como Pedro Madruga, falou cos seus parentes e
amigos, entre os que se atopaba o rei de Portugal, e pediulles axuda para recuperar
as terras e fortalezas que deixara en Galicia.

	15. Parte de interacción  cos nenos e nenas:




  A onde se dirixen estes nobres?

  Queredes saber cómo continua a historia?

  Se é si, berrade moi forte siiiiiiiiiiiiiiiiiiiiiiiiiiiiiiii!!!!

  Por favor, iso é todo o que sodes capaces de berrar?

  Cómo se nota que sodes de Friol! Menudos irmandiños e irmandiñas máis
malos imos ter!

  A ver, ensinádeme se tedes bos pulmóns!!! berrade con forza!!!




  Qué pasou despois, entón?

  Pois que todos lle dixeron a Pedro Madruga que si, que o socorrían. De
maneira que na primavera de 1464 Pedro Madruga pasou o Miño, disposto a
recobrar o que lle quitaran as Irmandades.

  Os irmandiños alertados pola presenza en Galicia do exército de Pedro
Madruga, intentaron frear o seu avance opoñendo resistencia, pero Pedro Madruga
coñecía moi ben a táctica militar. Uniuse ás tropas do arcebispo de Fonseca que
tamén viñera a Galicia a recuperar as súas propiedades, e estableceron o cerco da
cidade, daquela amurallada.

  Parte de xogo de rol e de interacción cos nenos e nenas:




  Loitade irmandiños, defendede o que tanto caro vos custou acadar!!

  Ánimo nobres e cabaleiros, recuperade as vosas pertenzas!!

  Ui, ui, eu non sei a quen animar e vos? Sabédelo?

	16. Daquela, qué lles  pasou aos irmandiños?

  Non lles quedou máis remedio que presentar a rendición, despois de loitar
nunha encarnizada e cruenta batalla, na que mesmo o propio arcebispo Fonseca
houbo de morrer dun saetazo nunha perna.

  Xa postos outra vez nos seus castelos e pazos, os vellos señores tomaron de
novo o goberno de Galicia. Moitos dos irmandiños foron executados. Os membros
da irmandades mailos labradores tiveron que erguer á súa conta os derribados
muros da fortaleza e pagar centos de marabedís pola recostrucción.

  Volta á dureza da vida

  A derrota dos irmandiños supuxo que Galicia non se puidese desenrolar como
o resto de Europa, situación que aproveitaron os funcionarios e señores do reino
de Castela, que entraron en Galicia sen demasiados problemas. De maneira que o
Reino de Galicia xa non estaba gobernado polas Irmandades, nin polos señores
galegos, nin polo arcebispo de Compostela, só por xente castelá de Isabel la
Católica




  Agora xa vedes o que lles pasou os irmandiños, imósvos repartir o papel que
vos toca a cada un. Se vos toca ser un irmandiño , pensades deixar que o señor vos
coma a vosa terra e vos mate de fame? e se sodes un señor, nobre, conde      Vades
permitir que os labregos se vos rebelen?




  Quen será quen? Os nenos e nenas de San Paio e ensinanvos a vós, os de Tor e
os de San Ciprián, o papel que tiveron cada un deles e delas, e as regras básicas do
xogo:

  Haberá dous bandos, un será o do bando dos malfeitores que abrangue nobres,
condes, bispos, reis   e outro será o do bando dos benfeitores no que se acollen
labregos, zapateiros, xastres, carpinteiros, pequena burguesía. Pero claro, quen
será cadaquén?.

	17. Aquí adxúntase a  relación de nenos e nenas de San Paio de Narla que
participaron na actividade, tan só habería que elaborar a correspondente lista para
cada museo: o de San Ciprián e o Pazo de Tor e animalos a que viñesen a xogar a
San Paio de Narla .




  BANDA DOS MALFEITORES




  Sara    Alfonsina de Fonseca (abadesa)

  Cristina     Berta

  Ana     trobadoresa

  Miguel cabaleiro

  Borja      cabaleiro

  Dani Vasco das Seixas

  Alba     a doncela Dulcinea

  Andrea      Ana de Souza e Andrade (monxa benedictina)

  Patricia     Catalina de Andrade

	18. BANDA DOS BENFEITORES

   Beatriz    a modista Xoana

  Noelia    a artesana Xela

  David     o carpinteiro Santiago

  Santi o gandeiro Nuno que é o cabecilla dos Irmandiños

  Andrián     o ferreiro Pedro

  Luis Miguel o tecelán Manuel

  Ismael    o colleitador de viño Xurxo

  Rubén     o criador de carneiros Afonso

  Laura     a tendeira Ximena




  O xogo ten que comenzar do seguinte xeito:

  Un campesiño, podemos dicir un tal Nuno, erixe a súa voz zaherida polo
cansancio e os múltiples abusos da nobreza que o fatigan, por iso insta aos seus
cónxeneres a que collan as armas e os fouciños e se rebelen contra a opresión dos
nobres. O rapaz que represente a Nuno terá que desplegar as súas mellores dotes
de persuasión e oratoria para conseguir que o resto dos compañeiros o secunde.
Cando consiga telos ánimos enfervorizados, deberán acercarse as portas do castelo
e ameazar a Vasco das Seixas de que se non é máis benévolo cos seus vasalos,
rebelaránse e tomarán a fortaleza.

  O bando dos malfeitores, encabezado e capitaneado por Vasco das Seixas,
nunha actitude arrogante e desafiante, lonxe de amedrentarse, envalentónanse, e
castigan a ousadía dos labregos cun incremento de tarefas no campo e co gando.
Os campesiños teñen que tragarse o seu orgullo e cumplir os mandatos, pero
finxirán estar conformes, xa que pola noite, armados de fouces, decidiran asaltar o
castelo. O seu ataque, por pór un exemplo, podería ser respostado co lanzamento

	19. de aceite fervendo  dende as amenas da torre, que abrasará aos que trepen pola
torre de homenaxe. Evidentemente ambos bandos terán armas para defenderse,
pero en ningún momento éstas serán punzantes, puntiagudas en exceso ou
metálicas.

  O groso da revolta consiste, claro ésta, no enfrentamento, así uns irán caendo
na batalla (insistirlles en que terán que aprender a xogar e aceptar as derrotas) e
serán atendidos polos menciñeiros do seu bando. O xogo rematará cando os do
seu bando, véxase irmandiños, atopen a bandeira (previamente os respectivos
bandos agocharán a súa respectiva bandeira) do seu contrincante, os malfeitores.
Asi térana que roubar e levala para o seu campo onde a cravarán en sinal de
victoria sobre o outro bando que quedará derrotado. Obviamente o equipo
despoxado da súa insignia terá que evitar que a bandeira do seu castelo ou da súa
vila caia en mans inimigas porque suporá a súa derrota e, consecuentemente, o
remate do xogo.

  Unha vez que a actividade vaia collendo forma, elaborarase un guión máis polo
miúdo onde se dispoñerá, máis exactamente, o que ten que dicir cada xogador, en
función de cantos haxa. De igual maneira, pensamos que se podería facer alusións
á peste negra, unha persoa vestida de negro simbolizará a peste e abrazará a
soldados e campesiños. No momento en que abrace a un combatente, quedará
 morto e non poderá seguir xogando. Cada bando terá dous comodíns peste
negra que serán letais, para que se fagan unha idea, moi por riba, do mortífera
que foi a peste, na sociedade medieval galega daquel entón.

  Se sobrase tempo, incluso se poderían facer torneos ou xustas a cabalo, ao máis
puro estilo medieval. Xunto a esto, queremos salientar que a actividade pódese
facer dous anos seguidos sen resultar repetitiva. Xa que o ano que gañen os
irmandiños, alzaranse coa victoria e ao ano seguinte os malfeitores pedirán a
 revancha .

    2.2. Pazo de Tor: As Guerras Carlistas

  O Pazo de Tor presenta unha colección musealizada que quere transmitir a vida
da fidalguía da sociedade galega, por iso cada estancia está debidamente

	20. acondicionada e habilitada.  Pero a nós interesanos o salón, onde hai        unhas
panoplias que recollen armas que foron empregadas nas guerras carlistas.

  A actividade co correspondente obradoiro que se debe levar a cabo aquí é a de
sensibilización, a de ensinar aos nenos e nenas un aspecto histórico dunha Galicia
non tan afastado no tempo. Explicaráselles que Galicia aparentemente reunía
tódalas condicións obxetivas para constituirse na gran reserva do carlismo bélico.
Xa que contaba cun clero fervorosamente absolutista, e incluso os poderosos
mosteiros de Sobrado, Celanova, Samos e Monfero eran refuxio dos partidos
carlistas até que foron clausuradas polo Capitán General, e o clero parroquial deu
mostras máis que sobradas do seu carlismo, colaborando especialmente na
recaudación dos fondos.

  Ademais do clero, o carlismo tiña no seu favor o apoio dun amplio sector da
fidalguía rural, especialmente da vincular. A única afectada pola lei de supresión
de señoríos xurisdiccionais. Contaba, asemade, coa colaboración de gran parte da
burocracia señorial (escribáns, xuíces, recaudadores, alcaldes) a cal vaise
sustituindo irremisiblemente por unha nova administración.

  A fronteira en Portugal permitía fluidez de relacións coa nación veciña na que
se atopaba exiliado D. Carlos e na que se sabía que se conservaban depósitos de
armas e municións para a súa causa.

	21. OBXETIVOS A TRABALLAR  COS NENOS E NENAS:

   · Analizar porque con estos condicionantes tan favorables resulta difícil
entender como en Galicia non se ergeu unha forza carlista similar á vasca ou
navarra. Como non foi posible constituir un poderoso exército carlista.

   · Revisar a influenza dos factores, fundamentalmente a inhibición do
campesiñado, que non se preocupaba porque non tiña foros que defender.

   · Explicar o que é un foro (fuero)

   · Analizar o eslogan: Dios, patria y fueros qué trascendencia ten isto en
Galicia?

   · Investigar sobre a estrutura militar para decidir que cargo se ostentaría
durante a confrontación: milicia nacional, servicio de información




   Comezo do xogo: a organización carlista

   Nas tres guerras carlistas do século XIX seguiuse unha mesma táctica: un
grupo de sacerdotes, fidalgos e exfuncionarios ou campesiños constituíanse en
partida. Colocando algúns pasquíns a favor de D. Carlos nas portas das igrexas ou
dos concellos. Esta é a primeira acción do xogo, a ambientación e a recreación
previa á batalla.

   Acto seguido, os nenos e nenas acudirán a casa do recaudador de contribucións
(previamente decidirase cal é e onde está ubicada) e reterán o diñeiro que haxa.
Extendendo un recibo en nome de D. Carlos e firmándoo o xefe do partido
(enténdese o xefe do equipo). A continuación, os nenos e nenas deben agocharse
agardando a chegada da tropa. Iniciase desta forma a vida de cada unha das
partidas, as cales duraban algúns meses a consecuencia do maior ou menor acoso
que sentirán polo avance do exército (que representará outro grupo de nenos e
nenas), así como as baixas ou desercións.

	22. Os nenos e  nenas deberán diseñar as súas estratexias militares para lograr
vencer, e constituiranse en faccións segundo precisen. E aproveitarase o momento,
por exemplo, para falarlles da facción de D.Antonio López que operou sobre
Sobrado/Arzúa, etc.

   Os nenos deberán loitar (previamente fárase un obradoiro para que deseñen as
súas armas que, evidentemente,        prescindirán de elementos cortantes ou
puntiagudos) ata recrear a fin da guerra en 1840, grazas ao coñecido abrazo de
Vergara . E así os supervivintes deberán acollerse ao indulto ou ben emigrar, a
Francia ou Portugal, á espera da segunda guerra.

   A segunda guerra carlista, históricamente sucedida en 1847, constituirá o 2ºano
da actividade, no cal os carlistas, se é que venceron, tomarán a revancha aos
liberais, ou viceversa.

    2.3. Museo do Mar de San Ciprián: Son un Tritón, son unha Serea
   A idea é que os nenos de San Ciprián se presenten ante os de San Paio e Tor,
explotando o máis chamativo recurso que teñen, que é o mar, algo que o resto de
nenos e nenas non teñen por ser de interior e que lles atrae moito. Empregando
para tal empresa, o mellor reclamo turístico que poden ter na figura da Maruxaina.

   OBXETIVOS:

   · Amosar a súa cultura ao resto de nenos e nenas dos outros museos.

   · Aprender a comunicarse e transmitir coñecementos oralmente sen apoio
textual.

   · Facer primar a creatividade e a orixinalidade.

   · Aprender a traballar coa metodoloxía propia da documentación e a
investigación.

	23. Comezo da actividade

    Os nenos e nenas traballarán nun obradoiro téxtil para confeccionar os seus
traxes de tritóns e sereas. Unha vez que esteñan disfrazados baixarán ao mar a
buscar á Maruxaina, e meteránse con ela na auga para recibila e así amosarlla aos
nenos e nenas do Museo Fortaleza de San Paio de Narla e os do Museo Pazo de
Tor. Unha vez sacada a foto, realizarán unha gymkhana de actividades como:

   1) Ver quen escribe máis rápido unha frase preestablecida sobre a area cun
pao.

   2) Facer peiteados creativos a un compañeiro/a só coa axuda de algas e
cunchas.

   3) Ver quen é o máis rápido en cavar un burato e enterrar nel a un compañeiro.

   4) Cantar unha canción empregando as cunchas como instrumento de
percusión.

   5) Crear comidas con area e algas para montar un chiringuito na praia e ver
quen ten máis clientela, etc.

       2.4. Outras actividades

         2.4.1.   Outra actividade para os nenos e nenas: o meu museo é un tesouro
   · Actividade para nenos e nenas de 5 a 9 anos.

   Cada neno terá agochado un tesouro no seu museo, e terá que descubrilo
adiviñando e contestando a unha serie de preguntas. Por exemplo no caso de San
Paio de Narla terán que dar coa fórmula segreda para desenmeigar o castelo da
moura que retén o tesouro no seu castro, que serve de asentamento á fortaleza.
Pola súa parte, o tesouro no Pazo de Tor estaría no labirinto do pazo, e os nenos
terán que ir facendo un xogo de pistas por todo o pazo até dar co labirinto e atopar
o material, para cavar o foxo do cal sacar o tesouro.

   E, por último, no museo do mar de San Ciprián, o tesouro estaría na illa dos
Farallóns e a Maruxaina non o deixaría sacar. Evidentemente a illa dos Farallóns é

	24. de difícil acceso,  co que o tesouro enterraríase no mar e os pequenos e pequenas,
terían que ir sorteando probas e bucear ata dar con él.

   OBXETIVOS:

   · Fomentar o traballo en equipo.

   · Estimular a creatividade e a imaxinación.

   · Ser didácticos na ensinanza a través do xogo.

   · Ensinarlles a coordinar actividade mental coa actividade física.




       2.4.2.   Xogo plural: Un twister diferente

          2.4.2.1. O Twister da diversión histórica en San Paio de Narla
   Para tódolas idades, se ben o axeitado e acortar os grupos en función das
idades, é dicir, non é viable que nenos de 4 anos xoguen con nenos de 12 anos,
porque os poden esmagar e mancar.

   O xogo consistirá en dispor un taboleiro xigante, no que en vez dos típicos
lunares, haberá outros un tanto especiais. En cada círculo ou lunar dispoñerase un
personaxe da fortaleza de San Paio de Narla: Berta, Catalina de Andrade, Vasco
das Seixas, a serpe, o namorado de Berta, os vasalos, os criados, as doncelas, os
personaxes da Revolta dos Irmandiños (Tomamos San Paio!)               e as pezas máis
identificativas da museoloxía de San Paio, así situaranse almireces, pezas de
acibechería, pezas de etnografía como a pezoeira, a sella, a lareira

   A carón do taboleiro, haberá un panel en forma de diana máis pequeno con
dúas frechas. Éste activase xirando e cando para de xirar, mirase onde apunta a
frecha. Por exemplo Alberte (nome hipotético) xira a frecha:

   ALBERTE: Tocoume a frecha no amarelo onde está Berta de Andrade, e a
punta está situada no azul que é onde está un bureau de escribanía.

	25. MONITOR/A: Moi ben  Alberte, tés que pór o pé no amarelo (onde está un
debuxo que representa a Berta de Andrade) e a man no azul onde está a peza do
bureau de escribanía. Agora van ir meténdose máis compañeiros, e terás que
gardar ben o equilibrio para gañar o xogo e por iso non poderás caer ao chan
entendiches?

   A continuación, irán entrando máis compañeiros, que xirarán tamén a frecha, e
iranse dispoñendo sobre o taboleiro, ata que vaian perdendo o equilibrio e só
quede un. Ese será o flamante vencedor se é capaz de contar unha historia de 2
minutos con dez elementos, que figuren no taboleiro. E non vale repetir, se se
repite hai que voltar comezar. Por exemplo:


   Un día Berta 1estaba escribindo unha carta no seu bureau 2, mentres a criada 3

na lareira 4 facía o xantar. Ese día había sopa de allo e a criada machacaba o allo

nun morteiro 5 que din que tamén se chama almirez 6


   De repente, o día escureceu        e non vían nada, polo que encenderon un

quinqué7 Berta agardaba polo seu mozo 8 e tiña medo de que a súa nai Catalina

de Andrade 9, e o seu pai, Vasco dasSeixas 10 non o aceptaran.


   Se o neno ou nena que quedou de último, conta unha historia similar a ésta sen
perder o equilibrio, será quen se alce coa victoria.

	26. O TWISTER DA  DIVERSIÓN HISTÓRICA EN SAN PAIO DE NARLA




       PANEL DIANA DE XOGO

	27. 2.4.2.2. O twister  da diversión intercultural en San Ciprián
  O sistema de xogo é o mesmo pero varían os elementos. Aquí as pezas de xogo
serán os útiles do mar e da navegación, a historia da Maruxaina pero, ademais,
tendo preto a comunidade dos caboverdianos en Burela, introducironse aspectos
da súa cultura para que os nenos, xogando, os identifiquen e os coñezan mellor.
Por exemplo, recurrírase a que identifiquen as súas vestimentas tan coloristas, a
súa comida típica   Alzaranse coa victoria aquel neno que garde o equilibrio ata o
final, e que constrúa unha historia con dez elementos, por exemplo:


  Había unha vez un mariñeiro caboverdiano 1 que se perdeu de camiño a San

Ciprián 2, e a Maruxaina 3 comezou a cantar na illa dos Farallóns 4 para que

naufragara. Pero o mariñeiro sacou as súas nasas 5 e agarrou forte o timón 6 para

poñelo barco 7 recto e non encallar 8 nas rochas. A pesar de todo o barco rompeu

a quilla 9 e tivo que coller un bote 10 e un salvavidas para chegar a terra firme e

poderse salvar.

	28. TABOLEIRO DE XOGO  DO TWISTER DA DIVERSIÓN HISTÓRICA DE
                    SAN CIPRIÁN




                   PANEL DIANA DE XOGO




                      PANEL DIANA DE XOGO

	29. 2.4.2.3. O twister  da diversión histórica no Pazo de Tor

  Aquí o twister ten o mesmo procedemento que no resto dos museos, pero os
elementos e pezas cambian. O motivo é porque representan a historia da fidalguía
daquela época na sociedade galega. Mailo legado que a señora dona Paz de
Zúñiga e Taboada quixo, deixarnos en herdanza, para aprender o que foi un anaco
da historia de Galicia. O neno/a que máis tempo aguante en equilibrio e que conte
unha historia en 2 min con dez elementos do pazo, será o vencedor. A historia
pode ser:


Certo día de verán, estaba a señora dona Paz de Zúñiga e Taboada 1 no seu pazo

de Tor 2 agardando que chegara ao patio 3, a carruaxe 4 co seu marido. Ela

miraba dende o salón de billar 5, mentras evitaba a calor cun abano de plumas6,

decidiu ir ao tocador e empolvarse con nácar 7 para cando el a vise estivese

guapa. Pasou polo salón, e mirou orgullosa cantas medallas 8 do exército e

armas9 tiña o seu marido, que era un militar de rango e que lle gustaba sentarse

no escritorio 10 a redactar as súas memorias na guerra de Tetúan.

	30. TABOLEIRO DE XOGO  DO TWISTER DA DIVERSIÓN HISTÓRICA NO
                    PAZO DE TOR




                  PANEL DIANA DE XOGO




                              30
 


	31. 3. Actividade para  maiores

    3.1. Rememorar o pasado
  As xentes máis maiores do lugar, recordaran o pasado e contestarán coas
seguintes fórmulas:

  Ø En Friol: Cando eu era pequeno/a, o museo de San Paio de Narla era

  Ø En San Ciprián: Cando eu fun un neno/a, o museo do Mar era              (aquí
existe unha bonita historia de como unha antiga escola transformouse nun museo).

  Ø En Tor: Cando eu fun un neno/a, o pazo de Tor era          e aquí tamén sería
importante preguntar se alguén lembra aos señores do pazo.

  A actividade finalizaría dicindo cada un deles, desde a súa zona:

   Eu quero que o museo Fortaleza de San Paio de Narla/ o museo de San
Ciprián/ o Pazo de Tor sexa

    3.2. Coñezo aos meus compadres.
  Trataríase de realizar excursións para que os maiores coñezan Tor, San Paio e
San Ciprián, e no caso de que non se poidera ir, sempre se pode recurrir as novas
tecnoloxías de comunicación. O cometido da actividade é que se relacionen entre
eles e intercambien vivenzas. Por exemplo que expliquen o diferente que é a vida
na montaña e no mar.

    3.3. Actores e actrices por un día
  Collendo o rico e abundantísimo patrimonio inmaterial co que conta a fortaleza
de San Paio de Narla, e coa lenda da Cova da Serpe como buque insignia.
Trataríase de que cada museo a adaptase libremente e crease unha versión nova.
Por exemplo, os maiores de San Ciprián poderían facer que Berta se namorase
dun mariñeiro que non llo queren os pais porque era home de ter en cada porto
unha muller. Os do Pazo de Tor poden converter a Vasco das Seixas nun espía
militar que non quería que a súa filla fuxise cara a Cova da Serp, porque alí tiña
gardado un arsenal militar, etc. O que se trata é de pasar un rato entrañable e
agradable deixando voar a imanixación libremente, sacándoa da gaiola da rutina.

	32. 3.4. San Paio  (Tor, San Ciprián         ): encrucillada de miradas e de historias.
   As persoas maiores teñen que buscar unha peza coa que identifiquen a súa
vida, por exemplo, un arado e contar unha historia da súa vida vencellada a esa
peza. Ou tamén explicar cómo antes non había agua e carretabase nunha sella. Ou
explicar para que servía unha coraza, unha peza que chama moito a atención dos
visitantes estranxeiros que visitan á fortaleza de San Paio de Narla.

   En San Ciprián, pódese contar que tivo unha importante actividade na caza das
baleas, e no Museo do Pazo de Tor pódese falar de cómo se vivía no pazo
mediante pezas que evoquen a rutina do seu día a día.

    3.5. Poñémonos verdes: contos pícaros
   Por experiencia do medio rural no que me movo, teño comprobadísimo que os
chistes e contos verdes ou pícaros teñen moitísima aceptación, desinhibindo
incluso ata o que parece máis calado e introvertido. O cometido desta actividade é
que diferentes persoas de San Paio, San Ciprián e o Pazo de Tor conten chistes e
intercámbienos ampliando o seu repertorio considerablemente. Mesmo incluso
podería dar lugar a unha recolleita interesante que se podía publicar e recopilar
nun libro. Un exemplo de conto é o seguinte:

                                    A chamarrandusca

   Éravos un matrimonio con tres fillas e deulles a tres por casar case a un tempo.
Marcharon as tres a vivir fóra da casa e os vellos quedaron sós. Un día veu a máis
vella das fillas visitar os pais e dille a mai:

   - Xa me tardaba que viñeses!.Cómo che vai co teu home, miña filla?

   - Vaime moi ben, con él teño o que quero

   - E logo daquela cousa qué tal?

   - Daquela cousa moi ben, mamai, dúas veces cada noite.

   - Falta fai muller, que non sexa un miñaxoia coma teu pai.

   De alí o outro día veu a filla mediana e bateu coa nai na porta da casa.

	33. -      Cánto me tardabas, miña filla!. E logo cómo che vai co teu home?

   - E vaime moi ben, de marabilla, non cho hai mellor.

   - E daquela cousa?

   - Daquela cousa, tres veces cada noite.

   - Qué regalía, filla!. O que teu pai nunca fixo!

   - Pois eu estoulle como quero.

   - Media leva, miña neniña! Aínda che me alegro ben!

   Marchou a segunda filla e, aos poucos días, chegou a máis nova.

   - Ai, muller, canto tempo agardando para saber da túa vida!. Es tan noviña!.
Cómo che foi co teu home?

   -     Moi ben, mellor non hai para onde ir!

   - E daquela cousa?

   - Daquela cousa, tres veces cada noite e, a maiores, estálle o conto da
chamarrandusca.

   - Ai, miña filla, nunca tal oín!. E logo eso da chamarrandusca que vén sendo?

   - A chamarrandusca élle desta maneira. Eu estoulle tumbada na cama, e él
colle o banco de tascar o liño, sobe nel e tírase enriba de min.

   - Qué sorte tés, filliña!. O palimoco de teu pai non sabe nin a chamarrandusca
nin cousa ningunha.Vólveme contar como facedes a ver se quere probar él esta
noite.

   Cando chegou o home a casa, nada máis entrar, a vella espetoulle:

   - Esta tarde veu a cativa máis nova e ela si que está a gusto co seu home.

   - E logo que ten?

	34. - Pois que  ha ter, tres veces cada noite e mailo conto da chamarrandusca; o
que ti nunca fixeches nin sabes facer.

   - Cóntame logo como fan, que eu o mellor tamén o dou feito.

   - Que has facer, ho, que has facer se ti non vales para nada!

   O caso foi que o encirrou e ela contoulle como facía a filla co marido. E vaise o
home ao faio catar un banco e póno aos pés da cama. E ela:

   - Si, pero ten que ser un tascón do liño.

   -       A modo, muller, que tamén o hai.

   Foi o vello polo tascón e púxoo enriba do banco.

   - E agora como hei facer?

   E a muller:

   - Éche ben doado: sobes o tascón e tiraste enriba de min.

   Ao subir o vello ao tascón, empínase o banco e dálle o tascón na cabeza e cae
espaturrado no chan co tascón e o banco por riba del. Non atopaba maneira de se
erguer e rifaba coa muller:

                                        - O que está en paz

                                           e guerra busca,

                                          que faga o conto

                                        da chamarrandusca.1




   1
       Cuba, Xoán Ramiro (2001): Contos colorados: narracións eróticas da tradición oral.
   Editorial Xerais.

	35. 4. A noite  de terror nos museos
                             San Paio entre as tebras


                         Pazo de Tor, labirinto de terror

                             San Ciprián, até arrepiar

  Nesta tétrica noite de terror nos museos da rede, accederíase a eles na máis
absoluta escuridade. A xente levaría só candeas e velas, e iríase para unha estancia
na que a carón do lume dunha chimenea se contasen contos de medo. Contaríase
con personaxes disfrazados que asaltarían aos visitantes no seu paso polo museo
en concreto. Recrearíase unha santa Compaña que viría para aterrorizar
asegurando que ninguén ía quedar vivo, todos irían de cabeza ao inferno. Un
exemplo de conto pode ser este:

                                  Acudide defuntos!

  Era un matrimonio que debía moitos cartos e non sabía cómo facer para
pagalos. Despois de pensalo moitos días acordaron que o home fíxese o morto, e
que así seguramente lle perdonarían tódalas débedas ao quedar ela soa, viúva e
pobre. O caso foi que o home meteuse na cama un par de días e despois pintou o
morto. Amortallárono e levárono para a igrexa no escano de defuntos.

  A muller, entre choros e queixas, íalle dicindo aos que lles debía cartos
segundo ían entrando a consolala:

  - Ai!. Cando che pagarei o que debo?.Tan desemparadiña como eu quedo!

  Todos lle ían respondendo o mesmo:

  - Deus lle perdoe ao teu home, que eu tamén lle pérdoo o que me debe!

  Pero un zapateiro ao que lle debía un real pensou que o podía cobrar indo
traballar na igrexa á luz que lle puxeran ao morto. Estaba alí cose que cose cando
sentiu que andaban na porta da igrexa para entrar e, polo si ou polo non, meteuse
debaixo do escano dos defuntos.




                                             35
 


	36. Entrou na igrexa  unha gavela de ladróns que acababa de facer un roubo. Os
    ladróns tenderon unha capa no chan, botaron o diñeiro por riba e empezaron o
    reparto.

       O zapateiro, por ver se os facía escapar e lle deixaban os cartos para eles,
    empezou a berrar:

       - Acudide, difuntos!

       O que fixera o morto entendeu o que quería o zapateiro e respondeulle:

       - Aló imos todos xuntos!

       Os ladróns non se pararon a mirar que era e quen non era. Botaron a escapar
    cada un por onde puido e fóronse xuntar case a unha legua de alí. O capitán dos
    ladróns dixo que sería ben que fose un alá para ver o que pasaba e pediu un
    voluntario. Ofreceuse un, que se foi achegando á igrexa moi pouquerrichiño a
    pouco, coa intención de guichar polo buraco da pechadura. Pero cando chegou
    estaban o zapateiro e o outro estaban discutindo polo real que o que pintara o
    morto lle debía ao zapateiro. Este dicía naquel intre:

       - Eu quero o meu real!. Eu quero o meu real!

       O ladrón, ao oír aquelo, escapou para onde os outros e díxolles:

       - Fuxamos! Tantos son que nin a real tocan!

       O caso é que o zapateiro e o outro repartiron os cartos e marcháronse para as
    súas casas vivindo ricos de aí para diante.2


      5. Conclusión e valoracións persoais
       Para min facer este proxecto supuxo un agasallo, e quero agora pechar cun
    bonito broche final no que predomina a gratitude e o agradecemento por poder
    traballar con liberdade e sen cortapisas no meu proxecto. Pensalo, idealo e
    confeccionalo sen ningunha imposición ou crítica, é o motivo polo que quero


2
    Harguindey Henrique: Antoloxía do conto popular galego. Editorial Galaxia, S.A. Vigo.

	37. darlle as grazas  a Dona Encarnación Lago Gónzalez por tódalas facilidades e
comodidades que me facilitou, así como tamén é unha iniciativa moi amable
polas súa parte, permitir a recén licenciada e emerxente xuventude publicar os
seus traballos no seu blog persoal..

   Facer as prácticas na Rede Museística como, xa dixen ao principio, cando
redactei o porqué da miña elección do meu destino para facer esta parte de
créditos de máster; volto insistir é de satisfacción plena e absoluta. Porque puiden
saborear a cultura en tódalas súas múltiples manifestacións dende o cine coa
proxección da curtametraxe Labirinto Ario, á poesía co proxecto de Follas Novas,
novas follas Sentinme privilexiada de lograr un mérito para o meu Máster de
Servizos Culturais, disfrutando en todo momento co que facía.

   A miña pretensión foi crear un proxecto interxeracional, atractivo e válido para
tódalas idades, no que se aprende xogando e divertíndose e, de paso, coñecese
mellor a historia fascinante de San Paio de Narla, do Museo do Mar de San
Ciprián e do Museo Pazo de Tor. Intento facer da creatividade e da imaxinación
dous instrumentos de aprendizaxe e difusión cultural, porque non hai nada mellor
que xuntar saber con lecer.

   Para rematar, quero incidir en que cada museo da Rede Museística é unha
delicia e ao ser tan accesibles e cercanos, o número de posibilidades que se che
ocurren con eles non ten límite, é ilimitado e inabarcable. Eu dou con este
proxecto a miña visión do meu paso pola Rede Museística e como quero deixar
constancia del creando ledicia e xúbilo, o mesmo que eu experimentei no seu seo.
Unha magnífica experiencia que se salda cun balance perfecto e unha satisfactoria
aprendizaxe.

